
MEMORIA DE ALCALDÍA

PROXECTO DE ORZAMENTOS XERAIS

ANO 2024

CONTEXTO HISTÓRICO

O  Proxecto  de  Orzamentos  que  se  presentan  para  2024  é  o
primeiro  desta  lexislatura  resultante  das  eleccións  locais  que  se
celebraron o 28 de maio, e na que os representantes políticos, no Pleno
de investidura do día 17 de xuño, outorgaron a súa confianza a Lara
Méndez López, como Alcaldesa-Presidenta de Lugo.

Dada a responsabilidade que supón a formulación e presentación
dun  Proxecto  de  orzamentos  co  máximo  rigor  técnico,  con  respecto
escrupuloso á lexislación vixente e que, dende un punto de vista social e
económico, sirva para ordenar as políticas públicas que proporcionen
bens e servizos dende un prisma de equidade social e progresista, e
que  permita  redistribuir  de  maneira  eficaz  e  eficiente  os  recursos
públicos, facendo fincapé, como non podía ser doutra maneira, nos máis
desfavorecidos,  é  necesario  analizar  o  contexto  económico  a  nivel
mundial, autonómico e local que permitan situar a estrutura e coxuntura

económica actual e futura, e coadxuven á elaboración e formulación dos
Orzamentos que agora se presentan.

Atopámonos ante un escenario de tipos de xuros que parece que
vai ser persistentemente alcista -cun tipo de xuro de referencia, para o
ano 2024 sito nun entorno próximo ao 4%. Organismos Internacionais
apuntan a unhas previsións de crecemento económico para 2024, en
torno  ao  2,9%.  Non  obstante,  a  tendencia  apunta  cara  unha  certa
desaceleración da actividade económica mundial, considerando a serie
histórica 2022-2024.

A confianza dos fogares europeos e españois segue lastrada polo
importante impacto do escenario inflacionista e as súas consecuencias.
Dende  hai  máis  dun  ano,  vai  consolidando  unha  traxectoria  máis
persistente  do  que,  inicialmente,  se  anticipou,  se  ben  é  certo  que a
tendencia inflacionista está diminuíndo con respecto ao 2022. Así, o IPC
adiantado  a  nivel  nacional  do  mes  de  novembro  sitúase  nun  3,2%,
mentres que o correspondente ao mesmo mes de 2022, situouse nun
6,8%.

Analizado  o  contexto  económico  internacional  e  nacional,
descendemos agora a un nivel local, no que cobra especial relevancia,
por  ser  determinante  para  a  formulación  das  previsións  de  ingresos
autonómicos, provinciais e locais, a dotación económica procedente das
entregas a conta por parte do Estado no exercicio 2024, así como a
previsión da liquidación de 2022, que amosa ser optimista. Isto xunto
coa posta en marcha do plan de inspección municipal que afectará de
xeito  positivo  á  recadación  de  maiores  ingresos  para  o  Concello  de
Lugo, permítenos presentar o Proxecto de Orzamentos municipal máis
alto da súa historia.

CONTIDO DO ORZAMENTO

O  Proxecto  de  Orzamentos  xerais  para  2024  preséntase
equilibrado,  cunha  previsión  no  estado  de  ingresos  e  gastos  de
121.855.425,00  €.  Preséntase  co  reto  ilusionante  de  atender  ás
necesidades  dos  cidadáns  e  cidadanas  de  Lugo,  prestando  servizos
públicos de calidade co obxectivo claro de que esta sexa a lexislatura da
acción e que permita construir unha cidade máis atractiva, chea de vida
e de oportunidades, respectuosa co medio ambiente, mellor conectada,
máis segura, igualitaria, participativa e cuns servizos públicos fortes e
eficientes, que desperte o orgullo e mire ao futuro, e poida, en definitiva,
acadar os obxectivos planeados, con responsabilidade, determinación e
ambición.

E  para  elo,  é  necesario  contar  cun  instrumento  de  vital
importancia, como son os orzamentos municipais para o exercicio 2024,
como  documento  de  xestión,  expresados  en  termos  económicos  e
financeiros,  no  que  se  plasmen  as  decisións  políticas  con
transcendencia  económica  que  permitan  acadar  os  obxectivos
programados, e que ademáis, sirvan como un instrumento de referencia
para o seguemento da correcta xestión dos recursos públicos.

Elo  significa  que  a  asignación  dos  recursos  municipais  ás
diferentes políticas, programas e actuacións, proxectos e conceptos de
gasto obedece a unha lóxica de priorización orientada á obtención de
resultados e ao desempeño dos obxectivos definidos no programa do
equipo de goberno municipal e nos pactos de goberno, e que veñen
sendo reflictidos dende o inicio de mandato.

A  cidade continúa o proceso de  recuperación económica
desprendido da crise xerada pola situación pandémica. Doutra banda,
como  xa  dixemos  anteriormente,  estamos  ante  unha  situación
inflacionaria cun índice de prezos ao consumo disparado. Este Concello

F
I
R
M
A
D
O
 
P
O
R
 
*
*
*
9
4
7
*
*
*
-
L
a
r
a
 
M
é
n
d
e
z
 
L
ó
p
e
z
 
(
F
E
C
H
A
:
 
1
4
/
1
2
/
2
0
2
3
)
 

V
e
r
s
i
ó
n
 
i
m
p
r
i
m
i
b
l
e



pretende contribuír  a  esta  recuperación  cun  orzamento  claramente
expansivo que incorpora un importante aumento do gasto, indispensable
para cubrir a  suba de  prezos  en  servizos  e  investimentos.  Este
incremento incide de forma particular nos investimentos, dirixidos moi
especialmente  á  reactivación da economía mediante  a  innovación,  a
sustentabilidade e as novas tecnoloxías, como os proxectos financiados
cos fondos Next Generation. Aínda así, o Orzamento do Concello para
2024 continúa apostando polo carácter social das políticas municipais,
mantendo importantes contías adicadas a gastos sociais e de vivenda,
sen esquecer  outras  necesidades  da  cidade  como son  a  limpeza,  o
medio  ambiente  e  o  transporte,  que  seguen  a  ser reforzadas con
importantes dotacións.

A elaboración do Orzamento de ingresos se ten realizado tendo
en conta as previsións de recoñecementos de dereitos e de recadación,
sempre  baixo  a  consideración  dun  más  que  evidente  principio  de
prudencia  orzamentaria.  Por  outra  banda,  o  nulo nivel de
endebedamento do Concello de Lugo, permitirá que se poida, chegado
o caso, concertar débeda, manténdoo, aínda así,  moi por baixo dos
límites prudentes.

O Orzamento Xeral do Concello de  Lugo comprende a
información integrada   e  sistematizada das magnitudes e aplicacións
orzamentarias, tanto do propio Concello, como da  súa  entidade
mercantil dependente, e se orienta cara ao cumprimento da visión de
cidade deste equipo de goberno Municipal, que se caracteriza por:

-a loita contra as desigualdades e  a  defensa dos dereitos
sociais, a  diversidade  e  a  igualdade,  destinando  o  gasto  social  á
protección de quen máis o necesita. 

-a  loita  contra  a  emerxencia  climática  e  a  contaminación,
fomentando a protección do medio ambiente e a mobilidade, facendo de
Lugo unha cidade máis verde e sostible. 

-o apoio á actividade económica, para ser referentes en
emprendemento,  ocupación de calidade, economía verde e circular.

-o  dereito  á  vivenda,  impulsando  a  rehabilitación  e  a
transformación urbana nos barrios, apostando por uns espazos públicos
de convivencia, 

-a  aposta  pola  educación,  a  cultura,  o  deporte,  a ciencia  e  a
innovación.

Análise da variación do Proxecto presentado con respecto a
2023

O total de  gastos do Concello (capítulos 1 a  9) relativos ao
Proxecto de Orzamento 2024,  aumenta nun 3,27 % en relación aos
créditos iniciais do Orzamento 2023. 

No Proxecto de Orzamento 2024 os gastos non financeiros totais
consolidados do ámbito de Administración Pública do Concello de Lugo
son de 120.155.425,00 euros, un 2,66 % a maiores en comparación cos
créditos  definitivos  do  Orzamento  inicial  2023.  Os  gastos  correntes
sitúanse en  106.055.425 euros (incluíndo o fondo de continxencia), un
2,10 % superiores ao 2023. Os gastos de capital  e as transferencias de
capital cífranse en  14.100.000 euros, manténdose en termos similares
ao exercizo 2023, ao supoñer na súa totalidade un incremento do 0,56
% respecto do Orzamento do exercicio anterior.

O  total  de  ingresos  do  Concello  (capítulos  1  a  9)  relativo  ao
Proxecto  de  Orzamento  2024,  aumenta  nun  3,27  %,  en  relación  ás
previsións iniciais do Orzamnto 2023.

O volume previsto de ingresos non financeiros é de 108.255.425
euros, dos cales 108.115.705,00 son ingresos correntes e  139.720,00
son ingresos de capital. Os ingresos non  financeiros do 2024 diminúen
nun 95,03 % en relación ás previsións iniciais do  2023, motivada pola
imputación  ao  exercicio  anterior,  dos  compromisos  de  aportación  do
Ministerio de Transporte, Mobilidade e Axenda Urbana, no marco dos
fondos do Plan de Recuperación, Transformación e Resiliencia, pola que
se  conceden  as  axudas  da  primeira  convocatoria  do  programa  de
axudas a municipios para a implantación de zonas de baixas emisións e
a transformación dixital e sostible do transporte urbano.

O  volume  de  endebedamento  previsto  móstrase  aínda  moi
moderado (13.500.000 euros), supoñendo o 14,65 % do Orzamento de
ingresos do Concello de Lugo.

Como  se  aprecia,  o  Orzamento  Municipal  para  o  2024  é  un
orzamento claramente expansivo, cun importante incremento do gasto,
implementando un alto nivel do investimento, necesario para facer fronte
aos  novos  retos  que  afronta  a  cidade,  entre  os  que  destaca
principalmente  o  desenvolvemento  dunha  nova  área  de  Transporte
Intermodal de Lugo, pero sen renunciar a consolidar os incrementos dos
gastos  de  anos  anteriores  destinadas  ao  desempeño  das  políticas
sociais prioritarias do Concello.

Os criterios de priorización en canto á asignación de recursos
orzamentarios no Concello de Lugo veñen marcados polas orientacións
que determinan conxuntamente o  equipo  de  goberno  municipal  e  a
cidadanía  en  xeral a  través  dos  diferentes  procesos  participativos
establecidos, que concretan a visión de cidade, os eixos estratéxicos
preferentes,  os  diferentes  obxectivos  que  se  queren  cumprir e  as
actuacións dirixidas ao desempeño destes obxectivos.

O Plan de Acción da Axenda Urbana Lugo 2030 aprobado no
ano 2022 determinou os eixes, liñas de actuación e obxectivos que se
integrarán  co orzamento. O sistema de  prioridades empregado na
elaboración do plan é o propio do equipo de  goberno e  o seu
compromiso co desenvolvemento sustentable, a igualdade, o dereito á
vivenda,  a  emerxencia  climática  e  a  innovación,  prioridades  que  se
plasman en programas concretos do orzamento, pero tamén de forma
transversal en  moitas  actuacións  que  se  realizan  en  calquera  das
actividades municipais, mesmo en ámbitos de actuación que en principio
están dirixidos a  outros obxectivos moi diferentes.  Así  dentro  de
programas  destinados  a  proporcionar  un  determinado  servizo  á
cidadanía  poden  facerse  actuacións  que  contribúen,  por  exemplo,  á
protección do medio ambiente ou á igualdade de xénero. Unha análise
transversal dos orzamentos desde o punto de vista de cada unha das
materias capitais para o Concello amósao como unha ferramenta moi

útil  para  valorar  os  esforzos da administración ao resolver as
problemáticas especialmente sensibles, para asignar máis recursos, se
cadra, e para sensibilizar a toda a estrutura municipal con obxecto de
promover iniciativas adecuadas dentro das diversas competencias.

Os obxectivos de prestar servizos sustentables, loitar contra o
cambio climático, salvagardar os dereitos dos cidadáns e promover a
equidade social, a seguridade, a igualdade entre xéneros, foron feitos
propios sempre  por  este  Concello  no deseño  das  súas  políticas.
Alcanzan transversalmente toda a actividade municipal e intégranse con
naturalidade cos obxectivos  de  desenvolvemento  da  propia  Axenda
Urbana municipal. 

A medio prazo, o Orzamento de 2024 está orientado á execución
dos fondos europeos de recuperación, cuxa xestión iniciou o Concello
en  2021  a  través  da  comisión  política  presidida  pola  Alcaldía  e  a
creación dunha comisión técnica con liñas dirixidas á dixitalización, ó
desenvolvemento sostible e á cohesión social. Todas eles investimentos
estratéxicos  para  o  futuro  da  cidade,  que  se  unirán  a  outras  de
implantación tecnolóxica e industrial  que se confirmarán ao longo do
ano, a través do noso fondo de capital, que reportarán centos de novos
postos de traballo e a promoción de Lugo como polo de modernización
de primeiro nivel.

A  longo  prazo,  as  contas  previstas  para  o  2024  prevén  o
investimento en infraestructuras fundamentais, como poden ser as obras
de  construción  da  futura  estación  intermodal  xunto  con  outras
administracións,  as  de  creación  dun  cinto  verde  lineal  con  enorme
atractivo  medioambiental  e  de  mobilidade  para  a  cidade,  ou  as  de
determinación  dun  corazón neurálxico  peonil  no  centro,  con nivel  de
baixas emisións.

Así pois, o gasto e investimento municipais para o 2024 alcanza
cifras récord e segue orientándose, na mesma liña que os precedentes,
baixo  os  criterios  de  sustentabilidade  marcados  na  propia  axenda
urbana municipal, sendo as contas que encarrilan os que van ser, sen

dúbida, unhos anos de intensa transformación da nosa cidade, que a
van  consolidar  como  unha  cidade,  como  dixen,  máis  atractiva,
respectuosa  co  medio  ambiente,  segura  e  participativa,  que  mire  ao
futuro con orgullo e determinación.

A Alcaldesa, Lara Méndez López
Asinado dixitalmente na data que figura na marxe

